
	1.   Վարչապետի աշխատակազմ

	02/12.2/18292-2026

	տարածքային զարգացման և շրջակա միջավայրի հարցերի վարչություն
	

	1.Նախագծի 1-ին կետի՝
1. 1-ին ենթակետի «գ» պարբերությամբ նախատեսվում է Հայաստանի Հանրապետության կառավարության 2023 թվականի օգոստոսի 3-ի N 1332-Ն որոշման (այսուհետ՝ Որոշում) N 1 հավելվածի 10-րդ կետը լրացնել 7-րդ և 8-րդ  ենթակետերով, համաձայն որոնց՝ լիազոր մարմինը ջրօգտագործման թույլտվության հայտը գնահատում է՝ հիմք ընդունելով՝
«7) ոռոգման նպատակով հայցվող ջրօգտագործման դեպքում՝ Ջրօգտագործողների ընկերությունների կողմից ներկայացված տեղեկատվությունը.
 8)   ցամաքուրդային (դրենաժային) համակարգ ջրահեռացման և ջրառի դեպքում՝ ցամաքուրդային (դրենաժային) համակարգերը շահագործող կազմակերպության կողմից ներկայացված տեղեկատվությունը։»։
Լրացուցիչ հստակեցման կարիք ունի՝
 - «ոռոգման նպատակով» ձևակերպումը՝ նկատի ունենալով այն հանգամանքը, որ Որոշմամբ նման նպատակով ջրօգտագործման թույլտվություն ամրագրված չէ, իսկ «գյուղատնտեսական» նպատակով ջրօգտագործման հետ նույնական լինելու դեպքում, առաջարկում ենք առաջնորդվել միօրինակ ձևակերպումներով:






- 7-րդ և 8-րդ ենթակետերով պահանջվող տեղեկատվության բովանդակությունը:
Միաժամանակ, նկատի ունենալով, որ Նախագծի 1-ին կետի 7-րդ ենթակետի «գ» պարբերությամբ ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկից ցամաքուրդային (դրենաժային) համակարգ ջրահեռացման դեպքում՝ ցամաքուրդային (դրենաժային) համակարգերը շահագործող կազմակերպության հետ կնքած պայմանագրի պատճենը ներկայացնելու պահանջը հանվում է, իսկ «զ» պարբերությամբ այլ նպատակով ջրօգտագործման թույլտվության համար պահանջվող փաստաթղթերի ցանկի 9-րդ կետում ցամաքուրդային (դրենաժային) համակարգերը շահագործող կազմակերպության հետ կնքած պայմանագրի պատճենը փոխարինվում է ցամաքուրդային (դրենաժային) համակարգերը շահագործող կազմակերպության հետ կնքած փաստաթղթով: 


















1. 2-րդ ենթակետով նախատեսվում է սահմանել, որ ջրօգտագործման թույլտվության ժամկետի երկարաձգման համար ջրօգտագործողը ժամկետի ավարտից առնվազն երեք ամիս առաջ դիմում է ներկայացնում լիազոր մարմին՝ էլեկտրոնային հարթակի միջոցով, մինչդեռ և՛ Որոշման մեջ, և՛ Նախագծում Լիազոր մարմնին դիմելու տարբեր եղանակներ են ամրագրված, օրինակ՝ էլեկտրոնային եղանակով, էլեկտրոնային տարբերակով, հարթակի միջոցով:
Հաշվի առնելով վերոգրյալն՝ առաջարկվում է առաջնորդվել միօրինակ ձևակերպումներով:
Միաժամանակ, առաջարկվում է հստակեցնել, որ Նախագծի 1-ին կետի 3-րդ ենթակետի «գ» պարբերությամբ Որոշման N 3 հավելվածում լրացվող 3.1-ին ենթակետի կարգավորումը ևս անհրաժեշտ է իրականացնել էլեկտրոնային եղանակով:
1. 3-րդ ենթակետով նախատեսվում է ուժը կորցրած ճանաչել N 3 հավելվածի 13-րդ կետը, որի համաձայն՝ ջրօգտագործման թույլտվության վերաձևակերպման ժամանակ լիազոր մարմինը պատշաճ ձևով 2 աշխատանքային օրվա ընթացքում էլեկտրոնային եղանակով ծանուցում է ջրօգտագործողին ջրօգտագործման թույլտվության փաթեթում առկա թերի կամ անճշտությունների վերացման համար անհրաժեշտ փաստաթղթերի 15 աշխատանքային օրվա ընթացքում համալրման մասին: 
Լրացուցիչ հիմնավորման կարիք ունի փաթեթի լրամշակման վերաբերյալ կարգավորումն ուժը կորցրած ճանաչելու անհրաժեշտությունը՝ հատկապես նկատի ունենալով այն հանգամանքը, որ հիմնավորման մեջ դրա անհրաժեշտության վերաբերյալ անդրադարձ առկա չէ:
1. 5-րդ ենթակետով Որոշման N 5 հավելվածը լրացվում է 3.1-ին ենթակետով, որով նախատեսվում է ջրօգտագործման թույլտվության կասեցման դեպքի ամրագրում: Սկզբունքորեն դեմ չլինելով առաջարկվող կարգավորմանը՝ այնուամենայնիվ, դրա նախատեսման հարցը լրացուցիչ քննարկման անհրաժեշտություն ունի՝ հատկապես նկատի ունենալով N 5 հավելվածի 1-ի կետի կարգավորումը, որով հստակ ամրագրված է, որ ջրօգտագործման թույլտվությունը կասեցվում է ՀՀ ջրային օրենսգրքով սահմանված դեպքերում, բացի այդ, օրինակ՝ երկարաձգման և վերաձևակերպման դեպքում՝ առանձնահատուկ դեպքեր չեն ամրագրվել: Նույն դիտարկումը վերաբերվում է նաև N 5 հավելվածի գործող 2-րդ կետին:
1. 7-րդ ենթակետով նախատեսվում է խմելու-կենցաղային նպատակով ջրօգտագործման թույլտվության համար պահանջվող փաստաթղթերի ցանկի 2-րդ կետում «փաստաթղթի պատճենը» բառերը փոխարինել «փաստաթուղթը, բացառությամբ՝ սահմանափակ օգտագործման տեղեկատվության» բառերով, որի համատեքստում առաջարկվում է Նախագիծը համաձայնեցնել նաև Ազգային անվտանգության ծառայության և Կադաստրի կոմիտեի հետ:
Բացի այդ, հաշվի առնելով այն հանգամանքը, որ Նախագծի հիմնավորման համաձայն՝ դիմողի նույնականացումից հետո լիազոր մարմնի կողմից մի շարք անհրաժեշտ տվյալներ տարբեր առցանց շտեմարաններից ինքնաշխատ գեներացվում են՝ լրացուցիչ հիմնավորման կարիք ունի խմելու-կենցաղային նպատակով ջրօգտագործման թույլտվության համար պահանջվող փաստաթղթերի ցանկի 7-րդ և 8-րդ, գյուղատնտեսական նպատակով՝ 9-րդ և 11-րդ, ձկնաբուծական նպատակով՝ 7-րդ և 10-րդ, արդյունաբերական նպատակով՝ 7-րդ, 9-րդ և 10-րդ, էներգետիկ նպատակով՝ 7-րդ և 9-րդ, և այլ նպատակով ջրօգտագործման թույլտվության համար պահանջվող փաստաթղթերի ցանկի 7-րդ և 10-րդ կետերով պահանջվող տեղեկատվությունը (Համապատասխան փաստաթուղթ (եզրակացություն)՝ տրված ՀՀ բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպության կողմից, ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից տրված՝ հիդրոերկրաբանական տեղեկատվություն, բնաղբյուրի դեպքում՝ բնաղբյուրի անձնագիր, հորատանցքի դեպքում՝ հորատանցքի անձնագիր, Ջրային համակարգերի միջոցով նախատեսվող ջրառի դեպքում՝ փաստաթուղթ ջրային համակարգերի թողունակության և ջրառի իրականացման վերաբերյալ ջրային համակարգերը տնօրինող կազմակերպության կողմից։) վերոնշյալ շտեմարաններից չգեներացնելու հանգամանքը:
Միաժամանակ, հաշվի առնելով ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկից ցամաքուրդային (դրենաժային) համակարգերը շահագործող կազմակերպության հետ կնքած պայմանագրի պատճենը ներկայացնելու պահանջը հանելու հարցը՝ լրացուցիչ պարզաբանման կարիք ունի այլ նպատակով ջրօգտագործման դեպքում՝ վերոնշյալ պահանջը պահպանելու անհրաժեշտությունը:
	1.Ընդունվել է
1. Նախագծի համապատասխան կետերը խմբագրվել են։ 



 















- Որպես լրացուցիչ պարզաբանում հայտնում եմ, որ գյուղատնտեսական  նպատակով ջրօգտագործումը շատ ավելի լայն հասկացություն է։ «Ջրի ազգային ծրագրի մասին» օրենքի 30-րդ հոդվածի համաձայն՝ ջրային ջրային ռեսուրսների պահանջակի գնահատումը ըստ գյուղատնտեսական նպատակով ջրօգտագործման իրականացվում է հողերի ոռոգման, աղակալած հողերի լվացման, ամառային արոտների ջրարբիացման համար։ Ուստի, հիմք ընդունելով վերոգրյալը ջրօգտագործման թույլտվության մեջ հստակեցվում է ջրօգտագործման կոնկրետ նպատակը։

- Ընդունվել է
ՀՀ-ում ոռոգման ջրամատակարարումն իրականացնում են հիմնականում ՋՕԸ-երը։ Ոռոգման նպատակով հայցվող ջրօգտագործման դեպքում՝ ջրօգտագործման թույլտվության համար պահանջվող փաստաթղթերի ցանկից հանվել է Ջրօգտագործողների ընկերությունների կողմից ներկայացված տեղեկատվության ներկայացման պահանջը, հաշվի առնելով, որ իրավաբանական և ֆիզիկական անձանց գյուղատնտեսական նպատակով ջրօգտագործման թույլտվություն տրամադրելիս լիազոր մարմինը էլեկտրոնային եղանակով հարթակի միջոցով հայտը  համաձայնեցնում է ՋՕԸ-երի հետ՝ հասկանալու համար տվյալ տարածքը ՋՕԸ-երի կողմից սպասարկվում է, թե ոչ։
Համաձայն  ՀՀ կառավարության 2003 թվականի ապրիլի 17-ի N 416-Ն որոշմամբ հաստատված կարգի՝  ցամաքուրդային ջրերի օգտագործումը, բացառությամբ ազատ ջրօգտագործման դեպքերի, իրականացվում է ջրօգտագործման թույլտվության հիման վրա, իսկ ջրառի իրականացման տեխնիկական պայմանները համաձայնեցվում են ցամաքուրդային համակարգը շահագործող իրավաբանական կամ ֆիզիկական անձի հետ:  Ջրօգտագործման թույլտվության համար պահանջվող փաստաթղթերի ցանկերից  հանվել է  ցամաքուրդային (դրենաժային) համակարգերը շահագործող կազմակերպության հետ կնքած պայմանագրի պատճենը ներկայացնելու պահանջը՝ հաշվի առնելով, որ լիազոր մարմինը էլեկտրոնային եղանակով հարթակի միջոցով ստանում է վերոնշյալ որոշմամբ նախատեսված համաձայնությունը։
Սույն կարգավորումները միտված են վարչարարության պարզեցմանը։

1. Ընդունվել է
Որպես լրացուցիչ պարզաբանում հայտնում եմ, որ Նախագծում կատարվել են համապատասխան փոփոխություններ։

















1. Ընդունվել է
Հաշվի առնելով, որ վերաձևակերպման ժամանակ ջրօգտագործողի կողմից ջրօգտագործման թույլտվության փաստաթղթերի փաթեթ չի ներկայացվում, այլ դիմումին կցվում է վերաձևակերպման իրավական հիմքը, ուստի N 3 հավելվածի 13-րդ կետը տեխնիկական վրիպակ է և ուժը կորցրած է ճանաչվել։
Հայտնում եմ նաև, որ Նախագծի հիմնավորումը լրամշակվել է։












1. Ընդունվել է։
Որպես լրացուցիչ պարզաբանում, հայտնում եմ, որ կասեցման դեպքերը սահմանված են Ջրային օրենսգրքի 30.2-րդ հոդվածով։ Նախագծով տրված սույն կարգավորումն ամրագրված է Ջրային օրենսգրքի 33-րդ հոդվածում, հաշվի առնելով, որ սույն կարգավորման մեջ կասեցումը միջանկյալ գործողություն է և այն հիմքեր է պարունակում ջրօգտագործման թույլտվության ժամկետի վերաբերյալ։
Նույնը  վերաբերվում է նաև գործող որոշման N 5 հավելվածի 2-րդ կետին:
Միաժամանակ հայտնում եմ, որ Նախագծով տրված սույն կարգավորումը բխում է 2025 թվականի նոյեմբերի 13-ի ՀՕ-380-Ն օրենքի 6-րդ, 7-րդ և 8-րդ հոդվածներից։


1. Նախագիծը ներկայացվել է  Ազգային անվտանգության ծառայություն և Կադաստրի կոմիտե՝ կարծիքի։ 











Ընդունվել է։ 
Նախագիծը լրամշակվել է։





























Ընդունվել է։ 
Նախագիծը լրամշակվել է։

